
На скрыжаванні культур

ІНСІТНАЕ МАСТАЦТВА Ў БАРОЧНЫМ ІКАНАПІСЕ 
ПРАЗ ДЫЯЛОГ БЕЛАРУСКІХI СУСВЕТНЫХ ТРАДЫЦЫЙ

СЛОНІМСКІ АБРАЗ I ЖЫВАПІС ШКОЛЫ КУСКА

У артыкуле на падставе мастацтвазнаўчага аналізу і інтэрв'юіравання рэспандэнтаў ахарактарызаваны элементы 
інсітнага мастацтва ў барочным іканапісе праз дыялог беларускіх і сусветных традыцый на прыкладзе слонімскага аб- 
раза і палотнаў у стылі перуанскай школы жывапісу Кўска.

анская школа жывапісу Кўска.

The article characterizes the incentive naive art elements in Baroque iconography through the dialogue of the Belarusian 
and world traditions using the example of Slonim icon and the paintings of the Peruvian school of Cusco paintings style. The 
research is done on the basis of art analysis and the interviewing of respondents.

Зыходнай кропкай для напісання артикула 
стала даўняя акалічнасць уласнай біяграфіі, калі 
я ў дзяцінстве ўпершыню апынулася ў беларускім 
Слоніме. У гэтЬім горадзе давялося адчуць шчырую 
гасціннасць захавальніц мясцовых гісторыка-куль- 
турных каштоўнасцей у кляштары ордэна сясцёр 
Беззаганнага Зачацця Найсвяцейшай Дзевы Ма­
рьи (далей -  ордэна сясцёр непакалянак). 3 1907 г. 
кляштар і касцёл з’яўляюцца комплексам непакаля­
нак, што да гэтага часу называўся комплексам ордэ­
на бернардынак. Менавіта там адбылося знаёмства 
з рэлігійным артэфактам, якому прысвечаны тэты 
артыкул. Пабачыўшы мясцовы абраз Маці Божай 
Беззаганнай-Пераможнай (далей -  слонімскі аб­
раз; гл. III вокладку часопіса), датаваны сярэдзінай 
XVII ст., у барочным касцёле ордэна сясцёр непа­
калянак, я адчула прыцягальнасць і незвычайную 
прыгажосць гэтай мясцовай святыні. Яна заўважна 
вылучалася ў інтэр’еры касцёла, адразу вабіла да ся- 
бе і давала адчуванне спакою і ўзнёсласці.

Цікава, але нешта вельмі блізкае па мастацкім 
светаадчуванні нечакана давялося сустрэць паз- 
ней у прафесійнай прак- 
тыцы антыквара, калі на 
аўкцыёне eBay мной былі . 
заўважаны перуанскія жы- 
вапісныя палотны ў стылі 
школы Кўска, якія ўразілі 
нетыповымі інсітнымі ак- 
цэнтамі, нехарактэрнымі 
для барочнага мастацтва 
XVII ст. Адначасова жыва- 
піс школы Куска ўскалых- 
нуў дзіцячыя ўспаміны пра 
слонімскі абраз. Сапраў- 
ды, нават калі ўлічыць, 
што Ьагоссо перакладаец- 
ца з італьянскай мовы як 
“мудрагелісты” і “дзіўны”, 
яго стрыжнёва-акадэміч- 
ная аснова звычайна “ні- 
веліравала” арыгінальныя

і жывыя па сваёй сутнасці інсітныя элементы 
мастацтва “матчынага” ландшафту яго майст- 
роў. Палотны школы Куска і слонімскі абраз бы- 
лі відавочным выключэннем. Такія артэфакты 
вабяць мастацтвазнаўцаў аўтэнтычнасцю, непа- 
срэднасцю аптымістычнага светаўспрымання, а 
таксама апантаных рэчамі “з гісторыяй” людзей, 
якія цікавяцца эмацыйным уплывам гэтых пом- 
нікаў мінулага на свядомасць іх сённяшніх заха- 
вальнікаў і гледачоў.

Да заснавання мясцовых кляштара і касцёла 
дачыніўся Канстанцін Юдзіцкі [6], які ахвяраваў 
на будаўніцтва сродкі (1645) і запрасіў з Вільні ў 
Слонім сясцёр ордэна бернардынак (1648). Ад- 
значым, што пра касцёл, дзе захоўваецца слонім- 
скі абраз, у свой час пісалі польскія [3; 4] і бела- 
рускія [6] даследчыкі і краязнаўцы. 3 2007 г. ён 
з’яўляецца гісторыка-культурнай каштоўнасцю 
Рэспублікі Беларусь. Пра слонімскі абраз інфар- 
мацыі ў навуковай літаратуры, на жаль, надзвы- 
чай мала. А тэма перуанскага жывапісу школы 
Кўска ў беларускім мастацтвазнаўстве ўвогуле

Касцёл Беззаганнага Зачацця Найсвяцейшай Дзевы Марыі (1664 -  1670) 
з адноўленымі каменнымі брамамі званіцы (2007- 2010). Слонім, фота 2014 г. [6].

Дыега Кіспэ Ціта (прадстаўнік школы Куска).
Дзева Кармеля, якая ратуе душы ў Чыстцы.

XVII ст., Бруклінскі музей [11].

дагэтуль не асвятлялася, тым больш у параўнан- 
ні з мясцовым выяўленчым мастацтвам.

Мэта артикула -  ахарактарызаваць элемен­
ты інсітнага мастацтва ў барочным іканапісе 
праз дыялог беларускіх і сусветных традыцый 
на прыкладзе слонімскага абраза і палотнаў пе- 
руанскага жывапісу школы Куска.

Нават паводле першаснага параўнання абразоў, 
якія прыцягнулі маю ўвагу, можна заўважыць ціка- 
выя адметнасці. I на слонімскім абразе, і на палот- 
нах перуанскага жывапісу ёсць падобныя дэталі, 
што не зусім добра стасуюцца з агульнавядомымі 
канонамі барока, заснаванага на пераасэнсаванні 
антычнага мастацтва (са скрупулёзна прапрацава- 
нымі рымскімі архітэктарамі і мастакамі тэорыя- 
мі перспектывы, прапарцыйнасці, класічных ор- 
дэнаў) і праграмнасці сакральнага мастацтва ка- 
толікаў. У даследаваных твораў не зусім дакладная 
перспектыва, вельмі насычаны цёмны фон, на якім 
кантрасна (амаль па каноне традыцыйнага дэка- 
ратыўна-прыкладнога мастацтва) прамаляваны 
аздобленыя жоўтымі і залацістымі промнямі дэ- 
талі сакральных постацей. Пераважаюць чырво- 
ны, жоўты і земляны (барвяна-шэры) колеры. Пры 
гэтым сіні колер, характэрны для вопраткі Марыі 
ў еўрапейскіх сярэднявечных, адраджэнскіх і ба­
рочных абразах, не сустракаецца. Німбы ў Дзевы 
Марыі і анёлаў не зусім правільнай формы. Вельмі 
дэтальна прамаляваны кветкі, якія трымаюць по- 
стаці на абразах ці проста месцяцца па перыметры 
палотнаў. Рысы твараў відавочна перадаюць мясцо-

выя этнічныя тыпы, а не стылізаванЬія пад строгія, 
пераважна антычна скіраваныя, барочныя кано­
ны прыгажосці. Міжволі ўзнікае пытанне: “Чаму 
на розных кантынентах у адным стагоддзі раптам 
з’явіліся даволі падобныя погляды на сакральныя 
тэмы; прыклады непасрэднага дыялогу мастака з 
гледачом ці нават -  дыялогу выяўленчага сакраль­
нага мастацтва з гледачом?” Каб адшукаць адказы, 
варта перадусім звярнуцца да мастацка-культур- 
нага кантэксту акалічнасцей той эпохі, калі былі 
створаны даследаваныя артэфакты.

XVII стагоддзе ў аспекце барацьбы за сэр- 
цы і розум болынасці чалавецтва вызначыла- 
ся ўзмацненнем актыўнасці прадстаўнікоў ка- 
таліцкай канфесіі. Галоўнай прычынай гэтага 
стала рэакцыя католікаў на Рэфармацыю, што 
выражалася праз стыль барока. Менавіта ў гэ­
тым стылі ўпарадкоўвалі мастацка-культурную 
прастору і дзеячы контррэфармацыі ў Еўропе, і 
нашчадкі руху канкістадораў у Лацінскай Аме- 
рыцы на захопленых Фернандам Картэсам і 
Франсіскам Пісаро землях, дзе сёння знаходзяц- 
ца Перу, Мексіка, Панама і Балівія, а некалі Зна­
вала імперыя інкаў са сталіцай у горадзе Куска.

Тагачасныя тэрыторыі Беларусі і Перу знаходзі- 
ліся пад уплывам асноўных духоўных і мастацкіх 
кірункаў XVII ст. Найболып значнымі цэнтрамі 
канонаў эШохі барока былі Італія і Іспанія (най- 
перш двары Ватыкана і Мадрыда). Іх моцныя мас- 
тацкія традыцыі, падмацаваныя буйнымі заказамі 
за сродкі папскай казны і золата іспанскіх калоній,

Франсіска дз Сурбаран. Беззаганнае Зачацце.
. 1628- 1630 гг., Мадрыдскі музей Прада [7].

грунтаваліся на традыцыях рымскага мастацт- 
ва, мадэфікаваных барочнай эстэтыкай. Праз 
падрыхтаваных у еўрапейскіх цэнтрах культуры 
і адукацыі архітэктараў, скульптараў, мастакоў, 
музыкаў барочная стылістыка шырока распаўсю- 
дзілася па свеце дзякуючы каталіцкім навучаль- 
ным установам новага тыпу (езуіцкія калегіумы, 
акадэміі, універсітэты) і актыўнай дзейнасці нова- 
створаных на хвалі “каталіцкага адраджэння” ма- 
наскіх ордэнаў -  тэацінцаў, капуцынаў, варнавітаў, 
баніфратраў, ордэна Святой Урсулы і езуітаў.

Сама ідэалогія барока мела на ўвазе папуляры- 
зацыю светапогляднай і эстэтычнай сістэмы “ad 
majorem Dei gloriam” (“да большай славы Божай”). 
Яе асноўнымі аўтарамі былі асобы, звязаныя з ге- 
нералітэтам ордэна езуітаў (найбольш уплывовага 
ў рымска-каталіцкай царкве манаскага ордэна “Та- 
варыства Ісуса”), заснаванага ў 1534 г. для місія- 
нерскай дзейнасці, абароны інтарэсаў папства і 
барацьбы з ерасямі. Еўрапейскае барока, пры на- 
яўнасці рэгіянальных зместавых акцэнтаў, у кан- 
тэксце формы рухалася прыкладна ў адным ма- 
гістральным эстэтычным кірунку. Але ў краінах, 
дзе былі моцныя мясцовыя традыцыі (асабліва 
знітаваныя з каранёвым, народным мастацтвам), 
развіццё барочнага стылю часам прымала вельмі 
своеасаблівыя формы і змест. Найперш -  на эта­
пе, калі творцамі сГанавшся прадстаўнікі мясцо- 
вых народаў і этнасаў, каланізаваных і навучаных 
мастацтву замежнымі майстрамі. Калі гэтыя ад- 
хіленні ад барочнага канона не пярэчылі мэтам і

Невядомы мастак школы Куска. 
Дэева Марыя з немаўляткам. XVII ст. [5].

задачам праваднікоў барочнага мастацтва, то яны 
ўмацоўваліся і часам рабіліся самастойнай лакаль- 
най мастацкай школай.

У Перу ў XVII ст. праз дзейнасць навучальных 
устаноў, арганізаваных іспанскімі каланізатара- 
мі, сярод дзеячаў мастацтва паступова з’явіліся 
індзейцы і метысы. Гэта прынесла ў мясцовы іка- 
напіс рысы традыцыйнага мастацтва Перу і нека- 
нанічныя інтэрпрэтацыі біблейскіх сюжэтаў. 3 на- 
вучэнцаў мясцовых навучальных устанрў пасту­
пова сфарміравалася так званая перуанская школа 
жывапісу Куска, што лічыцца першым мастацкім 
цэнтрам у абедзвюх Амерыках. Яго дзеячы рас- 
паўсюджвалі еўрапейскія тэхнікі і стылі жывапісу. 
Іспанскія каланізатары, якія імкнуліся хрысціяні- 
заваць мясцовых жыхароў, адправілі групу ка- 
таліцкіх мастакоў у горад Куска навучаць перуан- 
цаў мастацтву і займацца місіянерствам. Апекаваў 
навучанне мясцовы каталіцкі біскуп Мануэль дэ 
Малінеда і Ангула. Сярод мастакоў-педагогаў пе- 
раважалі прадстаўнікі еўрапейскіх манаскіх ордэ- 
наў, у тым ліку езуіты.

Лічыцца, што стыль школы Куска сфарміраваў- 
ся ў творчасці мастака з каранямі народа кечуа, 
нашчадка знатнага роду інкаў Дыега Кіспэ Ціта 
(1611 -  1681). Пра пераважна мясцовую этнічную 
прыналежнасць прадстаўнікоў школы сведчаць 
імёны яе аўтараў: Дыега Кусіхуаман, Грэгорыа 
Гамара, Басіліа Санта Крус Пумакальяа, Антоніа 
Сінчы Рока Інка. Аднак большасць карцін ства- 
ралася ананімна. Іх агульны стыль характарызу- 
ецца выключна рэлігійнай тэматыкай, адсутнас-Невядомы мастак школы Куска. Архангел. XVII ст. [5].

Невядомы мастак школы Куска. 
Анёл-ахоўнік вайскоўцаў. XVII ст. [5].

цю перспективы, перавагай чырвонага, жоўтага 
і барвяна-шэрага колераў. Акрамя гэтага, было 
распаўсюджана шырокае выкарыстанне сусаль- 
нага золата, асабліва на абразах Дзевы Марыі. Ня- 
гледзячы на тое,-што мастакі школы Куска былі 
навучаны барочнымі майстрамі-еўрапейцамі, іх 
працы вылучаліся свабодай у выкарыстанні яркіх 
колераў і экспрэсіўнасцю кампазіцый. Яны часта 
аздаблялі фон твораў элементамі мясцовай фло­
ры і фаўны. На палотнах індзейскіх жывапісцаў 
можна ўбачыць Маці Божую на фоне перуанскага 
пейзажу з спецыфічна прамаляванымі аблокамі, 
у акружэнні беласнежных альпак. Яе німб часам 
быў шматгранны, упрыгожаны залатымі віньет- 
камі. Часта Мадонну малявалі з косамі, спушча- 
нымі на грудзі -  традыцыйнай перуанскай пры- 
чоскай жанчын, у капялюшыку і з раскошнымі 
ўпрыгожаннямі. Фон абраза багата аздабляўся 
вялікай колькасцю кветак. Асабліва шанаваліся 
ў Перу анёлы і архангелы, 6о яны нагадвалі ін- 
дзейцам духаў, якім яны пакланяліся да з’яўлення 
на іх землях еўрапейцаў. Архангелаў малявалі з 
вогненнымі мячамі, у бліскучых даспехах і шле­
мах, упрыгожаных рознакаляровым пер’ем. Як за- 
ўважалі даследчыкі, “на абразах з’явіліся і невядо- 
мыя ў тагачасным каталіцтве анёлы -  анёл-ахоўнік. 
дзяўчынак і анёл-ахоўнік хлопчыкаў, а таксама 
анёл-ахоўнік вайскоўцаў. У выніку атрымаўся 
арыгінальны маляўнічы стыль, у якім змяшаліся 
еўрапейскія рэлігійныя матывы і інсітнае мастацт­
ва Андаў. Мудрагелістыя формы ўпрыгожанняў,

пышная зеляніна, кветкі, багата вышытае адзен- 
не, выразныя рысы намаляваных постацей -  усе 
гэтыя ўласцівыя барочнаму мастацтву якасці, як 
ні дзіўна, дажылі ў рэлігійным жывапісе і скульп­
туры Перу нават да нашых дзён” [9].

Трэба адзначыць, што мясцовы каларыт у пер- 
шапачатковым мастацтве барока звычайна ўзні- 
каў амаль паўсюль, дзе міжземнаморскія трады- 
цыі мастацтва Італіі і Іспаніі, носьбітамі якіх былі 
каталіцкія місіянеры, сустракаліся з іншымі. Але 
пашырэнне контррэфармацкай каталіцкай аду- 
кацыі ў XVI -  XVII стст. не заўсёды прыводзіла 
да фарміравання моцных мясцовых мастацкіх 
школ. Замацоўваўся лакальны стыль у мясцовым 
мастацтве, ці падпадаў пад новыя ўплывы, ці 
паступова сыходзіў -  звычайна залежала ад пэў- 
ных абставін. Арыгінальныя творы “на мяжы” 
барока і мясцовых традыцыйных уплываў маглі 
застацца штучнай з’явай у агульнай карціне бу- 
дучага нацыянальнага мастацтва.

Айцец Вітальд Жэльветра, які з 24 чэрвеня 
1987 г. узначаліў Слонімскую парафію і выкон- 
ваў абавязкі рэктара касцёла ордэна сясцёр не- 
пакалянак, адзначае, што падобнага да слонім- 
скага абраза не бачыў: “Мае тата і маці вянчалі- 
ся ў касцёле Святога Міхала ў Ашмянах. Мяне 
хрысцілі ў Гудагаі. Вырас, потым служыў у Маці 
Божай Вастрабрамскай у Вільні, а потым былі 
Слонім і Жыровічы. Маці Божая пакіравала так, 
што я заўсёды пры яе абразе” [1].

Па каталіцкай традыцыі на месцы заснавання 
новага прыхода будаваліся касцёл і кляштар. Але 
касцельны абраз звычайна існаваў раней за іх. Вель- 
мі падобна, што слонімскі абраз адпавядае гэтай 
традыцыі. Касцёл быў пабудаваны ў 1664 -  1670 гг., 
а ў 1764 г. да яго прыбудавалі корпус кляштара. Ай­
цец Вітальд адзначае: “Калі бернардынкі выязджалі 
з Вільні, ім выдавалі (як своеасаблівы сакральны 
пасаг) абраз” [1]. Вось што паведамляюць інфар- 
мацыйныя крыніцы пра гісторыю кляштара і кас­
цёла: “Пачатак заснавання святыні трэба шукаць у 
1645 г., калі Канстанцін Юдзіцкі, выконваючы волю 
бацькоў, ахвяруе грашовыя сродкі на будаўніцтва 
кляштара і імкнецца перасяліць з Вільні сясцёр бер­
нардынак. Прыехаўшы ў 1648 г., сёстры нершапа- 
чаткова жылі ў драўляным доме, наведваючы раз- 
мешчаны недалёка драўляны бернардынскі касцёл” 
[6]. Сучасны касцёл будавалі з 1664 г. (амаль 6 га- 
доў). Побач быў узведзены драўляны кляштар які, 
на жаль, у XVII стагоддзі знішчыў пажар. 22 сту- 
дзеня 1696 г. віленскі арцыбіскуп Канстанцін Бжас- 
тоўскі асвяціў новапабудаваны кляштар і адрэс- 
таўраваны касцёл. У тагачасным Слоніме “былі 
побач і жаночы, і мужчынскі кляштары, у гімназіі 
якога вучыўся Тадэвуш Касцюшка” [ 1 ]. Касцёл бер- 
нардзінак набываў папулярнасць і ў простых пры- 
хаджан з ваколіц Слоніма, і ў мясцовых магнатаў і

Касцёл Беззаганнага Зачацця Найсвяцейшай Дзевы Марыі ў Слоніме
(від на алтар і ўваход з харамі). XVI -  XVII стст. Фота 2009 г. [3, іл. 253 -  254].

шляхты, якія ахвяравалі значныя сродкі на 
яго аздабленне: “У 1751 -  1764 гг. інтэр’ер 
касцёла ўпрыгожылі пяццю алтарамі, вы- 
кананымі ў стылі ракако. Унутранае афарм- 
ленне касцёла выканаў знакаміты майстар 
Іаган Гедэль” [6].

У 1991 г. на тэрыторыю комплексу пры- 
былі дзве сястры-непакалянкі, якія пася- 
ліліся ў Слоніме і займаліся катэхетычнай 
і дабрачыннай дзейнасцю. 3 гэтага часу і 
пачалося адраджэнне комплексу непака- 
лянак. Намаганнямі сястры Рэнаты Касац- 
кай быў выкананы рамонт касцёла і здзей- • 
снена рэстаўрацыя алтарных абразоў.
Акрамя гэтага, пачаліся рамонтныя працы 
ў кляштары. У 2006 г. слонімскі архітэктар 
Пётр Сіркоў распрацаваў праект рэкан- 
струкцыі каменных брам званіцы (ажыц- 
цёўлены ў 2007 -  2010 гг.) [4]. У 2008 г. пры 
касцёле была ўтворана парафія [4].

Пра месца захавання слонімскага абра- 
за распавядае айцец Вітальд: “Наш -  адзі- 
ны касцёл, які пры царызме, фашызме, 
саветах -  не быў зачынены, бо абраз быў 
у ім...” [1]. “Прыхаджане пацвярджаюць 
тое, што на іх памяці касцёл заўсёды быў 
адкрыты і з’яўляўся дзейным. У  алтары 
ўсё аўтэнтычнае, але абраз не адразу быў 
менавіта на гэтым месцы... Па ўспамінах 
самай сталай прыхаджанкі пані Антаніны 
Сасноўскай (1919 г. н.), касцёл дзейнічаў 
нават у 1929 г., калі горад Слонім знахо- 
дзіўся ў складзе атэістычнага СССР” [2].

Паводле польскіх даследчыкаў, слонімскі абраз 
Беззаганнай Дзевы Марыі ў стылі барока з’явіўся 
на алтары прыкладна ў 1660 г. Ён да гэтага часу зна- 
ходзіцца там у падвойнай лінейнай раме. Сукенка 
Божай Маці выраблена са срэбра з частковай паза- 
лотай і з накладкамі з зорак. Акрамя гэтага, на на- 
кідцы ёсць накладкі з кветкавымі элементамі. Ад- 
метная рыса абраза -  анёлы, схіленыя вакол фігуры 
Беззаганнай Дзевы Марыі, ад німба якой сыходзіць 
свячэнне. Кароны Дзевы Марыі і Ісуса Хрыста срэб- 
раныя, прамяні над галовамі срэбна-пазалочаныя, 
крыж і лілея срэбраныя, асобных срэбных зорак 
над каронай -  12 [4]. Пра сучасную рэстаўрацыю 
абраза, што супала з рамонтам касцёла, распавя­
дае айцец Вітальд: “У 1986 г. дах аднавілі, абраз 
паднавілі. Быў з Кракава мастак -  аглядаў абраз, 
які быў зацямнёны, яго пасвятлілі. Калі людзі тут 
маліліся -  атрымлівалі ласку. Збіралі ахвяры, зра- 
білі срэбраную сукенку і карону для абраза” [1].

На пытанне пра паходжанне невядомага мас­
така, аўтара гэтага абраза, айцец Вітальд адказвае: 
“Папраўдзе кажучы, я на 95% упэўнены, што не 
мясцовы... Я перакананы, што мастак быў чалавек 
вельмі духоўны, начытаны, глыбока ведаў Пісанне

і догматы. Тэта ўвасобілася ў абразе. Калі прыгая - 
дзецца да абраза (калі дзённае святло збоку падае), 
то выглядае, нібыта Маці Божая цябе бласлаўляе -  
падымае руку. Папраўдзе кажучы, я лічу, што на­
ват вядомы Жыровіцкі абраз (пазнейшы) -  іншы; 
падобнага на наш у Беларусі я не бачыў. У касцё- 
лах Вільні -  ёсць падобныя [1]”. Яго наступнік, сён- 
няшні ксёндз-пробашч Ігар Анісімаў распавядае: 
«Атрымаўшы дэкрэт у парафію Беззаганнага За­
чацця Найсвяцейшай Дзевы Марыі ў Слоніме, най- 
перш падумаў пра тое', якім будзе абраз у касцёле, 
бо любая парафія заўсёды названая ў гонар Абра­
за. Прыехаўшы ў Слонім, я ўвайшоў у храм і схіліў 
калені, мой погляд накіраваўся менавіта на Абраз. 
Спачатку я адчуў, што гэта аб’ява Гасподня. Я адчу- 
ваў Святло, якое акружала гэты Абраз, нібыта ў гэ- 
ты момант Архангел Гаўрыіл абвясціў, што Марыя 
поўная мілаты. 3 кожным крокам пры набліжэнні 
да Абраза адчуванні мае мяняліся. Я ўбачыў ма­
ленькую посгаць Ісуса, які трымаў дзіду, паражаю- 
чы ёй Сатану ля ног Марыі. Толькі потым я даведаў- 
ся, што Абраз мае назву “Маці Божая Беззаганная- 
Пераможная”. Прыцягнулі маю ўвагу і анёлы, якія 
трымалі нейкія невядомыя мне сімвалы. На жаль, 
звестак пра іх я яшчэ так і не знайшоў, але ў гэтым

Галоўны алтар 

Дзевы Марыі 
са слонімскім 

абразом.
1751 -  1764 гг. 
Фота 2009 г.
[3, іл. 306].

і ёсць нейкая загадкавасць і таямніца, ад якой вее 
гісторыяй і Верай. Хачу сказаць толькі адно: гледзя- 
чы на Абраз, усе гэтыя гады я адчуваю нястомную 
падтрымку і сапраўдную матчыну любоў да мяне і 
да ўсёй маёй парафіі» [2].

Як усе хрысціянскія абразы, слонімскі насы­
паны сімвалічнымі выявамі. Дзякуючы іх глыбіні 
і архетыпнасці нават не вельмі адукаваныя лю- 
дзі маглі разумець сімвалы вобраза Дзевы Марыі. 
Пурпурны (імператарскі і каралеўскі з рымскіх 
часоў) колер яе сукенкі ўвасабляе ўладу над верні- 
камі. Усе мастакі выкарыстоўвалі кветкавую сім- 
воліку, малюючы Дзеву Марыю. Ружы звычайна 
сімвалізуюць яе любоў і водар падчас Ушэсця, а 
лілеі -  чысціню і некранутасць Дзевы Марыі [10].

“Хоць у пошуках прыгожага мы пілігрымуем 
па ўсім свеце, мы павінны мець яго ў сабе, інакш 
нам не знайсці яго”, -  казаў Ралф Уолда Эмерсан. 
Сапраўды, архітэктура і помнікі выяўленчага мас- 
тацтва маюць моцнае ўздзеянне на фарміраванне 
людзей, якія нараджаюцца і сталеюць у мастацка- 
культурнай прасторы, утворанай гэтымі артэфак- 
тамі. Каб адчуць сваю ідэнгычнасць, ступень па- 
дабенства і адрознення з сусветным мастацтвам, 
беларусам часам варта проста ўважліва прыгле- 
дзецца да ўласнага наваколля. Характарызуючы 
элементы інсітнага мастацтва ў барочным ікана- 
пісе праз дыялог беларускіх і сусветных традыцый 
на прыкладзе слонімскага абраза і палотнаў у сты- 
лі школы Куска, варта адзначыць наступнае:

-  мастацтва барока, якое ўзнікла на хвалі контр- 
рэфармацыі ў XVI -  XVII стст., паспяхова папуля- 
рызавала канцэптуальна адзіную эстэтычна-мас- 
тацкую сістэму жывапісу ў краінах Еўропы і Ла- 
цінскай Амерыкі. Аднак там, дзе існавалі моцныя

лакальныя традыцыі, развіццё барочнага стылю ча­
сам набывала своеасаблівыя формы і змест. Асаблі- 
ва -  на этапе, калі творцамі станавіліся прадстаўнікі 
каланізаваных мясцовых этнасаў, навучаньш майст- 
рамі і педагогамі з кагаліцкіх цэнтраў. Прыкладам 
сінтэзу ў такіх умовах арыгінальнага мясцовага сты­
лю жывапісу і стала школа Куска ў Перу;

-  паш ырэнне каталіцкай адукацыі ў XVI -  
XVII стст. не заўсёды прыводзіла да фарміравання 
моцных арыгінальных мясцовых мастацкіх школ. 
Часам шырокавядомыя творы жывапісу, створа- 
ныя “на мяжы” барока і мясцовых традыцыйных 
стыляў, заставаліся адзінкавымі выбітнымі з’явамі 
ў агульнай карціне будучага нацыянальнага мас­
тацтва, асабліва калі мясцовы творчы працэс не 
быў ізаляваным ад актыўных павеваў і развіцця 
новых кірункаў еўрапейскага мастацтва, што пры- 
ходзілі на змену стылю барока. Прыкладам апош- 
няга, на маю думку, і з’яўляецца слонімскі абраз.

